Qorti ta’ I-Appell
(Kompetenza Inferjuri)

Imhallef Anthony Ellul
Appell numru:- 334/2012/1

Claudette Buttigieg maghrufa ukoll bhala Claudette Pace (ID 93868(M)
u
Cliché Media Entertainment Co Ltd (C28416)

Vs

Public Broadcasting Services Limited (C13141)
u
Professur Joseph Pirotta, Professur Maryanne Lauri, Charles Mizzi,
Anton Attard, Reuben Zammit, u Natalino Fenech fil-kapaéita taghhom
bhala membri tal-Bord Editorjali ta’ Public Broadcasting Services
u
Deemedia.tv Limited (C22739), ghal kull interess li jista’ jkollha

30 ta’ Lulju, 2019.

1. Din is-sentenza titratta I-appell tal-intimati mis-sentenza dwar il-meritu li
ta t-Tribunal ta’ Revizjoni Amministrattiva fl-20 ta’ Novembru 2017 u li biha
ntlaqghet I-ewwel talba tar-rikorrenti.

2. II-proceduri fil-prim” istanza zvolgew kif gej:

2.1. Permezzta’rikors intavolat fit-12 ta’ Dicembru 2012 fit-Tribunal ta’ Revizjoni
Amministrattiva, Claudette Buttigieg u Cliché Media Entertainment Co Ltd
ippremettew li:

‘. Illi in forza ta’ ftehim milhug bejn [-esponenti u [-kumpannija
DeeMedia.tv Ltd (C 27739) datat 30 ta’ Lulju 2012, I kopja tieghu qged jigi
hawn anness u mmarkat Dokument "A’, il-kumpannija esponenti giet
inkarigata sabiex Claudette Pace tipprezenta [-programm 'Sellili” bejn
Ottubru 2012 u Gunju 2013 kuljum mit-Tnejn sal-Gimgha min-nofsinhar u
hamsa sal-erbgha ta’ wara nofsinhar;



2. Illi dan il-ftehim intlahaq wara illi I-kumpannija DeeMedia.tv Ltd ghamlet
proposta lill-kumpannija intimata sabiex il-programm "Sellili” ipprezentat
mill-esponenti Claudette Pace jixxandar fdan il-perjodu, liema proposta
glet accettata mill-kumpannija intimata;

3. Illi I-kumpannija rikorrenti Cliché Media Entertainment Limited, ilha
diversi snin ixxandar il-magazine programme bl-isem "Sellili’; liema isem
Jjappartjeni lill-esponenti Claudette Pace u lil zewgha David Buttigieg,

4. 1Illi fis-17 ta’ Settembru 2012, -esponenti Claudette Pace iddikjarat illi
kienet bi hsiebha tohrog bhala kandidat mal-Partit Nazzjonalista fl-elezzjoni
generali li jmiss;

5. Illi I-ghada u cioe’ fit-18 ta’ Settembru 2012, Claudette Pace giet
infurmata tramite email illi I-Bord Editorjali ta’ PBS Broadcasting Services
Limited kien innotifika lill-kumpannija Deemedia.tv Ltd illi hi ma setghetx
tipprezenta l-programm "Sellili” b'effett mill-1 ta’ Ottubru 2012, unikament
minhabba d-dikjarazzjoni tal-kandidatura taghha, u kopja tal-istess qged tigi
hawn annessa u mmarkata Dokument "B”.

6. Illi tali decizjoni giet ikkonfermata mill-kumpannija intimata PBS permezz
ta’ kontro-protest gudizzjarju pprezentat nhar il-hamsa u ghoxrin ta’
Settembru 2012;

7. Illi I-kumpannija DeeMedla.tv Limited diga’ ddikjarat illi tinsab disposta
illi tkompli I-programm “Sellili” fkaz illi I-Bord Editorjali jigi mgieghel jirtira
d-direzzjoni tieghu,;

8. 1lli I-kumpannija intimata Public Broadcasting Services Limited hija korp
kostitwit ai termini tal-ligi;

9. 1lli tali decizjoni ttiehdet [-ghada illi I-esponenti ddikjarat I-intenzjoni
taghha minghajr langas ma giet infurmata l-esponenti dwar tali decizjoni
u minghajr ma ntalbet taghti I-verzjoni taghha dwar l-intenzjonijiet taghha,

10. 1lli I-esponenti ghandhom interess u jinsabu rinfaccjati bil-konsegwenzi
tad-decizjoni i hadu [-Bord Editorjali u [-kumpannija intimata Public
Broadcasting Services Limited;

11. Illi per konsegwenza ta’ tali decizjoni da parti tal-kumpannija intimata
il-programm "Sellili” pprezentat mill-esponenti ma xxandarx fl-1 ta’ Ottubru
2012 izda minfloku xxandar programm iehor bl-isem TV-PM minn zewg
individwi ohra, kif ser jigi ampjament spjegat wagt il-kawza,;

12. Illi tali decizjoni da parti tal-Public Broadcasting Services Limited wara
direzzjoni tal-Bord Editorjali hija bla ebda bazi billi wiehed ma jistax jithem
kif is-semplici dikjarazzjoni tal-kandidatura ta’ Claudette Pace tista’” b'xi
mod timpingi fuq il-kwalita * ta’ programmi illi I-esponenti hija maghrufa illi
tipprezenta li m'humiex ta’ natura politika jew ta’ grajjiet kurrenti u meta
langas kienet ghadha thabbret I-elezzjoni generali;

13. Illi x-xandir jikkostitwixxi I-professjoni u I-uniku mezz ta’ ghixien ghal
Claudette Pace u, per konsegwenza ta’ tali direzzjoni da parti tal-Bord
Ediitorjali kif ikkonfermata mill-kumpannija Public Broadcasting Services
Limited, l-esponenti ged tigi mcahhda milli tipprattika I-professjoni mal-
kumpannija intimata DeeMedia.tv Limited meta I-elezzjoni generali kienet



ghadha ma thabbritx u ged tesponiha ghall-konsegwenzi finanzjarji kbar,
Kif ser jigi ppruvat wagt it-trattazzjoni tal-kawza;

14. 1Illi l-esponenti langas tista’ tithem kif twaggfet milli xxandar il-
programm "Sellili” beffett mill-1 ta’ Ottubru 2012 bl-iskuza illi ddikjarat il-
kandidatura taghha fis-17 ta’ Settembru Ii ghadda, meta I-istess programm
ipprezentat minnha baga’ jixxandar bejn it-18 ta’ Settembru 2012 u cioe’
d-data meta ttiehdet id-decizjoni sat-28 ta’ Settembru 2012 bhala parti
mill-iskeda tas-sajf tal-Public Broadcasting Services Limited]

15. 1lli I-programm "Sellili” kien I-uniku mezz ta’ introjtu tal-esponenti fdan
il-perjodu rikorrenti u kien jirrapprezenta l-uniku dhul tal-esponenti u
konsegwentement, ir-rikorrenti spiccaw minghajr dhul fdan il-perjodu;

16. Illi I-esponenti taghmel riferenza ghas-sentenza moghtija mill-Qorti tal-
Appell fil-31 ta’ Mejju 2002 fi-ismijiet "John Bundy u Clyde Puli vs I-
Awtorita tax-Xandir” fejn il-Qorti kienet ikkonkiudiet illi I-fatt wahdu illi
wiehed jesprimi pubblikament I-intenzjoni tieghu illi johrog bhala kandidat
fl-elezzjoni generali ma kinitx bazi sufficienti sabiex I-Awtorita " tax-Xandir
twaggfu milli jkompli jezercita [|-professjoni tieghu ta’ xandar. Illi tali
decizjoni kontra awtorita kostituzzjonali bhal ma hija I-Awtorita tax-Xandir
tapplika multo magis ghall-kumpannija PBS kostitwita skont il-ligi;

17. 1Illi in vista ta’ dan kollu, id-decizjoni tal-intimati hija bla bazi u
tippregudika serjament [-interessi tal-esponenti billi ged jigu mcahhda
minn dhul finanzjarju taghhom;’

Talbu ghalhekk lit-Tribunal:

(1) Jiddikjara illi l-agir tal-intimati u cioé /-Bord Editorjali u I-Public
Broadcasting Services Limited hija bla ebda bazi, ultra vires u kontra I-ligi;
(2) Jillikwida d-danni sofferti mill-esponenti per konsegwenza ta’ tali
decizjoni da parti tal-intimati jew min minnhom;

(3) Jikkundanna lill-intimati jew min minnhom ihallsu dawk id-danni li jigu
hekk likwidati,”

2.2. L-intimati Public Broadcasting Services, Prof. J M Pirotta, Prof. Maryanne
Lauri, Charles Mizzi, Anton Attard, Reuben Zammit u Natalino Fenech

wiegbu:?

"In kwantu Public Broadcasting Services Limited, illi d-decizjoni attakkata
kienet wahda mehuda in buona fede fuq direzzjoni tal-Bord Editorjali Ii fic-
cirkostanzi tal-kaz hadet hi stess decizjoni li ghandha tigi megqjusa
ragjonevoli fic-cirkostanzi.

In kwantu Anton Attard, Reuben Zammit u Natalino Fenech ma humiex
membri tal-Bord Editorjali u ghalhekk ghandhom jigu liberati mill-
osservanza tal-gudizzju.

In kwantu Prof. Pirotta, Prof. Lauri u Charles Mizzj, d-decizjoni attakkata
ghandha titgies ragjonevoli fic-cirkostanzi.”

1 Fol. 28.



L-intimata DeeMedia.tv Limited wiegbet:?

'1. Illi s-socjeta’ eccipjenti ghandha tigi mehlusa mill-harsien tal-gudizzju
stante i hija ma wettget [-ebda eghmil amministrattiv Ii jista’ jigi ssindikat
minn dan it-Tribunal skont il-ligi. Ghalhekk is-socjeta’ eccipjenti ghandha
tinheles minnufih minn din il-kawza a spejjez interament tar-Rikorrenti;

2. Illi preliminarjament ukoll, dan it-Tribunal langas ghandu kompetenza
skont il-ligi halli jiddeciedi fil-konfront tas-socjeta’ eccipjenti;

3. Illi dak i wettget is-socjeta’ eccipjenti hu Ii segwit id-direttivi moghtija
litha mill-Public Broadcasting Services Limited hekk kif del resto kellha
obbligu i taghmel. Ghalhekk is-socjeta’ eccipjenti ma ggorr I-ebda tip ta’
risponsabbilta’ fil-konfront tar-Rikorrenti;

4. Illi s-socjeta’ eccipjenti taghmel riferenza ghas-'Service agreement’ datat
30 ta’ Lulju 2012 ffirmat bejnha u bejn kumpanija irrapresentata mir-
Rikorrenti a tenur ta’ klawsola hdax [11] tal-istess ftehim [-istess Rikorrenti
gedha tirrikonoxxi Ii I-istess socjeta’ eccipjenti tista’ tagixxi b'dan il-mod
meta tircievi direttivi mill-Public Broadcasting Services Limited]

5. Illi minghajr pregudizzju ghal dak kollu su-eccepit, ma jidhirx illi hemm
talba ghal xi rimedju Ii huwa dirett lejn is-socjeta’ eccipjenti min naha tar-
6. Illi t-talbiet tar-rikorrenti ghalhekk ghandhom jigu michuda bl-ispejjez

kontra taghhom,

7. Salv linji difensjonali ulterjuri hekk kif permessi mill-ligi.”

Fis-seduta tal-4 ta’ Frar 20133 il-Public Broadcasting Services, Prof. J M
Pirotta, Prof. Maryanne Lauri, Charles Mizzi, Anton Attard, Reuben Zammit
u Natalino Fenech irtiraw it-tieni eccezzjoni taghhom;

Permezz ta’ digriet datat 28 ta’ Jannar 2014* is-socjeta Public Broadcasting
Services Limited giet awtorizzata tressaq ec¢ezzjoni ulterjuri fis-sens |i t-
Tribunal adit m'ghandux kompetenza li jiddeciedi I-kaz stante li |-pro¢eduri
odjerni  ma jirrigwardawx att amministrattivn. -maghmul minn
amministrazzjoni pubblika;

2.3.
rikorrenti;

2.4.

2.5.

2 Fol. 32 — 33.

3 Fol. 34.

4Fol. 136 u 137.



2.6.

2.7.

2.8.

2.9.

2.10.

2.11.

A tenur tal-verbal tal-udjenza tas-17 ta’ Marzu 2014, ir-rikors thalla sabiex
jigu decizi |-ecéezzjoni ulterjuri tas-socjeta Public Broadcasting Services
Limited u t-tieni ecéezzjoni tas-socjeta DeeMedia.tv. Ltd.;

Permezz ta’ sentenza preliminari moghtija fit-12 ta’ Gunju 2014 it-Tribunal
iddecieda billi filwaqgt li laga’ t-tieni eccezzjoni tas-socjeta DeeMedia.tv
Limited u b” hekk illiberaha mill-osservanza tal-gudizzju, ¢ahad |-e¢¢ezzjoni
ulterjuri tas-so¢jeta intimata Public Broadcasting Services Limited;

Permezz ta’ rikors datat 17 ta’ Gunju 2014, a tenur tal-artikolu 231 tal-Kap.
12 tal-Ligijiet ta’ Malta, is-socjeta Public Broadcasting Services Limited
talbet lit-Tribunal permess biex tappella mis-sentenza in parte tat-12 ta’
Gunju 2014;

Fl-udjenza tat-22 ta’ Lulju 2014,’ it-Tribunal awtorizza ‘/ir-rikorrenti jappella
mid-decizjoni preliminar/ liema appell gie pprezentat fis-7 t" Awissu 2014;

Permezz ta’ sentenza moghtija minn din il-Qorti fit-13 ta’ Jannar 2016, gie
deciz li s-socjeta appellanti ma kellhiex bzonn il-permess tat-Tribunal sabiex
tappella mis-sentenza, in kwantu I-appell kien jitratta dik il-parti tas-
sentenza li ¢ahdet I-ec¢¢ezzjoni ulterjuri li titratta dwar il-kompetenza tat-
Tribunal biex jiehu konjizzjoni tal-kawza, b’dan illi |-appell li pproponiet
Public Services Company Limited ma sarx fit-terminu perentorju kontemplat
mil-ligi u ghalhekk gie dikjarat null. Konsegwentement I-atti intbaghatu lura
quddiem it-Tribunal sabiex jissokta bis-smiegh tal-kaz;

Permezz ta’ sentenza finali moghtija fl-20 ta’ Novembru 2017, it-Tribunal
iddecieda billi laga’ I-ewwel talba tar-rikorrenti u ddikjara li d-decizjoni tal-
intimata kienet wahda nulla u bla effett fil-konfront tar-rikorrenti Claudette
Pace; ¢cahad I-ewwel u t-tielet e¢éezzjonijiet tal-intimati; u astjena milli jiehu
konjizzjoni tat-tieni u tat-tielet talba in vista tal-fatt li m’ghandu ebda
kompetenza jaghmel dak mitlub fl-istess talbiet. Bl-ispejjez kontra I-intimati
Public Broadcasting Services Limited (C13141) u Professur Joseph Pirotta,
Professur Maryanne Lauri, Charles Mizzi, Anton Attard, Reuben Zammit u
Natalino Fenech fil-kapacita taghhom bhala membri tal-Bord Editorjali ta’
Public Broadcasting Services Ltd. solidalment bejniethom.

> Fol. 150 — 151.
6 Fol. 203 — 204.

7 Fol. 215.



3. Minn din id-decizjoni appellaw I-intimati Public Broadcasting Services Limited
(C13141) u Professur Joseph Pirotta, Professur Maryanne Lauri, Charles Mizzi,
Anton Attard, Reuben Zammit u Natalino Fenech fil-kapacita taghhom bhala
membri tal-Bord Editorjali ta” Public Broadcasting Services Ltd u talbu lil din il-
Qorti:

‘tilga’ dan I-appell b'dan illi, filwagt I tikkonferma dik il-parti tas-sentenza fejn it-
Tribunal astjena milli jiehu konjizzjoni tat-tieni u tat-tielet talba in vista Ii /-istess
m@ghandu l-ebda kompetenza jaghmel dak mitlun fi-istess talbiet, thassar,
tirrevoka u tirriforma [l-istess sentenza appellata fl-ismijiet premessi fejn din
lagghet l-ewwel talba attrici u tghaddi billi tilga’ l-eccezzjonijiet kollha tal-
appellanti, bl-ispejjez, kemm dawk ta’ quddiem it-Tribunal u ta’ dawk quddiem
din I-Onorabbli Qorti, a karigu tal-appellati.”

4. L-appellati wiegbu li d-decizjoni tat-Tribunal ta” Revizjoni Amministrattiva mhix
wahda zbaljata u ghalhekk jisthoqqilha konferma.

Konsiderazzjonijiet:

5. II-konsiderazzjonijiet principali tat-Tribunal li wassluh ghad-decizjoni appellata
kienu s-segwenti:

Tl t-Tribunal fehem illi I-programm "Sellili” kien magazine programme fejn jigu
mistiedna ghadd ta’ mistednin biex jitkellmu fuq is-suggett partikolari taghhom u
ma jirrizultax If hemm xi kontestazzjoni Ii I-istess programmi ma kinux ta’ natura
politika. 1l jirrizulta illi d-decizjoni appellata ma ttiehditx tant dwar il-kontenut
offrut fl-istess programm imma ghaliex il-programm kien se jigi pprezentat minn
kandidata prospettiva. Illi ghalhekk [-intimati kienu mhassba Ii r-rikorrenti seta’
Jkollha xi vantagg ingust fug kandidati ohra billi kienet se tidher b'mod iktar
frekwenti fuqg l-istazzjoni nazzjonali. Dan ir-ragunar jirrazenta ghal kollox min-
ness bejn il-presenza attiva tar-rikorrenti bhala prezentatur ma’ xi intromissjoni
Jew involviment fmaterja ta’ kontenut politiku, kontroversjali industrijali jew
materji ta’ policy pubblika kurrenti.

Il din il-kawza ghandha fattispece simili, ghalkemm mhux identici ghall-kawza
fl-ismijiet "John Bundy u Clyde Puli vs Awtorita ' tax-Xandir” deciza mill-
Qorti ta’ I-Appell fil-31 ta’ Mejju 2002 fejn ir-rikorrenti fdik il-kawza, i kienu
ghadhom langas thabbru bhala kandidati ghall-elezzjoni generali, wkoll kienu gew
imwagqgfa milli jxandru fuq stazzjoni privat in vista /i kienu kandidati ghall-
Elezzjoni Generali, Madankollu fdik il-kawza kienet I-Awtorita * tax-Xandir Ii kienet
ordnat Ii jiegfu jxandru.

Illi mhux kontestat illi r-rikorrenti kienet ilha ghal diversi snin tahdem bhala
xandara, ad eccezzjoni ta’ xi ftit snin, u Ii I-introjtu taghha kien jikkonsisti
direttament mill-programm in kwistjoni ...

i jirrizulta illi c-Chairman tal-Bord Editorjali prezenti iddikjara illi I-policy
adoperata mill-PBS tapplika wkoll anke jekk persuna tkun ged tipprezenta
programm sportiv. Dan imur dijamettrikament oppost ghal dak enuncjat mill-
Qorti fil-kawza su citata John Bundy et vs Awtorita * tax-Xandir ...



Il I-Qorti tosserva illi I-intimati fil-hrug tad-decizjoni appellata kellhom iharsu /-
principji tal-gustizzja naturali tenut kont ukoll tal-fatt illi tali decizjoni kienet se
taffettwa [I-ghixien tar-rikorrenti u seta’ jkollha effett dirett fuq il-professjoni
taghha. Dan kollu hu aktar aggravat bil-fatt illi,skond ix-xhieda ta’ Joe
Mizzj, wara xi jiem, u cioe’ sakemm thabbret I-Elezzjoni Generali tal-
2013, |-Awtorita * tax-Xandir biddlu I-istess policy biex b’hekk persuni
bhar-rikorrenti setghu ikomplu bil-programmi taghhom. Jirrizulta illi I-
Bord kien jaf b’dan kollu kif johrog mix-xhieda tal-istess Mizzi.
Madankollu ma hassx [li kellu jipprovdi soluzzjoni lir-rikorrenti
minhabba Ili dak iz-zmien kien qrib Elezzjoni Generali u kwindi
kkunsidrat bhala zmien politikament sensittiv.

Illi ghalhekk, dan it-Tribunal ma jistghax hlief jikkondividi s-sottomissjonijet tar-
rikorrenti Ii d-decizjoni mehuda mill-intimati kienet wahda abuziva u Ii kisret il-
principji tal-gustizzia naturali. Kif galet il-Qorti ta’ I-Appell fil-kawza su citata
.. Jsegwi Ii persuna politika Ii incidentalment tkun tezercita wkoll il-professjoni
Jjew fl-mestjer ta’ xandar fuq il-mezzi tax-xandir, b'dan il-fatt wahdu biss u
independentement minn xi involviment fmaterja ta’ politika et coetera, ma jistax
Jitqies Ii tali ezercizzju ut sic ikun jista’ jigi pprojbit mill-Awtorita billi jigi mwagqgaf.
Dan ifisser ukoll allura I, bil-maglub ta’ dak Ii ged jigi sottomess mill-appellanti,
is-semplici “exposure” ta’ kandidat politiku fil-vesti ta’ "disc jockey’, jew ta’
kummentatur sportiv mhijiex bizzejjed biex wehidha twassal ghal xi nuggas ta’
imparzjalita’ jew zbilanc fit-tgassim tal-facilitajiet jew hin ta’ xandir bejnu u bejn
kandidati politici ohrajn i ma jezercitawx tali professjoni jew mestjer.” Dan
Jjapplika wkoll fil-konfront tad-decizjoni mehuda mill-intimati.’

L-appellanti ilmentaw mill-fatt li fid-decizjoni tieghu t-Tribunal irrefera ghal dak
deciz f' kawza ohra fl-ismijiet John Bundy et vs Awtorita tax-Xandir deciza
mill-Qorti tal-Appell (Superjuri) fil-31 ta’ Mejju 2002, izda naqas li jaghmel id-
debita distinzjoni bejn |-operat tax-xandir pubbliku u dak ta’ stazzjonijiet privati.
L-appellanti jishqu li I-obbligi kostituzzjonali taghhom huma definiti fl-Artikolu 119
tal-Kostituzzjoni ta’ Malta li jrid li, sa fejn possibbli, fis-servizzi tax-xandir provduti
f'Malta tinzamm imparzjalita xierqa dwar hwejjeg ta’ kontroversja politika jew
industrjali jew li jirreferu ghal policy pubblika kurrenti u li I-facilitajiet u I-hin tax-
xandir jitgassmu b” mod xieraq bejn il-persuni li jkunu ta’ partiti politi¢i differenti.
Huwa mbaghad il-proviso tal-artikolu 13 tal-Att dwar ix-Xandir, Kap. 350 tal-
Ligijiet ta” Malta, li johlog distinzjoni bejn ix-xandir pubbliku mmexxi mill-
appellanti u stazzjonijiet privati ohra in kwantu jipprovdi li, bl-eskluzjoni ta’
servizzi pubbli¢i tax-xandir, I-produzzjoni generali tal-istazzjonijiet privati Ikoll
flimkien ghandha titgies haga wahda b" mod illi dak li jxandar NET TV huwa
meqjus bilan¢jat minn dak li jxandar ONE TV u vice versa. L-appellanti isostnu li
bhala konsegwenza ta’ dan, I-obbligi mposti skont I-artikolu 119 tal-Kostituzzjoni
huma fil-fatt enforzabbli biss fuq ix-xandir pubbliku u f dan il-kuntest jirreferu
ghal decizjoni tal-Qorti tal-Appell (Superjuri) fl-ismijiet Chairman - Public
Broadcasting Services Limited Et Noe Vs Awtorita’ Tax-Xandir deciza fil-
15 ta’ Jannar 2013. Jirreferu ukoll ghal dokument imsejjah ‘Direttiva ta’I-Awtorita
tax-Xandir dwar Programmi u Reklami mxandra matul il-perjodu 17 ta’ Marzu sat-
12 t’ April 2003". Jikkontendu li kuntrarjament ghal dak deciz mit-Tribunal, I-




Artikolu 119 tal-Kostituzzjoni ma japplikax biss dwar hwejjeg ta’ kontroversja
politika jew industrijali jew li jirreferu ghal policy pubblika kurrenti, izda t-tqassim
xieraq tal-hin fuqg ix-xandir pubbliku jirreferi ghall-hin kollu in generali. Ghalhekk,
kien |-obbligu kostituzzjonali taghhom li jiehdu dawk il-mizuri necessarji sabiex il-
facilitajiet u I-hin tax-xandir ikun imgassam b” mod xieraq bejn il-persuni li jkunu
ta’ partiti politi¢i differenti. Izidu jghidu ukoll li I-kwistjoni li I-prezentazzjoni tkun
il-mestier u I-ghixien tal-persuna partikolari m” ghandiex taghti dritt lill-istess
jipprezenta programmi fuq ix-xandir pubbliku.

II-fatti m’humiex kontestati. Is-soéjeta appellanti accettat il-proposta ta’
DeeMedia.tv Ltd sabiex jigi estiz ix-xandir tal-magazine programme ta’ kuljum
*Sellili’ghall-perjodu minn Ottubru 2012 sa Gunju 2013, liema programm kellu
jixxandar ‘/ive’mit-Tnejn sal-Gimgha bejn nofsinhar u I-erbgha ta’ waranofsinhar.
Konsegwentement, fit-30 ta’ Lulju 2012, DeeMedia.tv Ltd kkonkludiet ftehim mas-
socjeta rikorrenti Cliché Media Entertainment Co. Ltd, rapprezentata mir-
rikorrenti |-ohra Caludette Pace, biex tipprezenta I-imsemmi programm hekk kif
kienet ghamlet fl-iskeda tax-xitwa prec¢edenti, ossija Ottubru 2011 sa Gunju 2012.
Fil-frattemp, fis-17 ta’ Settembru 2012, il-Partit Nazzjonalista uffi¢jalment
habbar |i Claudette Buttigieg, xebba Pace, kienet ser tkun kandidat fl-elezzjoni
generali li kien imiss. Tramite emai/ mibghuta lir-rikorrenti Claudette Buttigieg I-
ghada, 18 ta’ Settembru 2012, ftit wara 1-10:00 ta’ filghodu, DeeMedia.tv Limited
infurmatha illi I-Bord editorjali tal-Public Broadcasting Services Limited (aktar 'l
quddiem imsejjha PBS Limited) kien innotifikaha Ii mill-1 t" Ottubru 2012 hija ma
setghetx tkompli tipprezenta I|-programm ‘Sefiil/ minhabba li kienet ser tkun
kandidata ghall-elezzjoni generali li jmiss.

Anton Attard, li dak iz-zmien kien Kap Ezekuttiv ta’ PBS Limited, xehed li kien hu
li hass li kellu jigbed I-attenzjoni tal-Bord Editorjali, u eventwalment tal-Bord tad-
Diretturi ukoll li:

‘Il-parir tieghi kien Ii ma jistax ahna bhala Public Broadcasting Services ikolina
kandidata ghall-elezzjoni Ii tkun ged taghmel programm ghal diversi ragunijiet,
wahda kellna |-guidelines interni taghna perd apparti mill-guidelines interni
taghna anké I-Broadcasting Act lilna jipprekludina milli naghtu spazju f’ dak is-
sens, jigifieri ahna apparti milli PBS needs to be balanced its to appear to be
balanced allura inti ghandek element ta, jekk ghandek kandidat jippreZenta
programm jien hassejt i m'huwiex ...

Jien ir-rakkomandazzjoni tieghi ppreZentajtha lill-Bord Editorjali, il-Bord Editorjali
pero huwa konsultattiv ...

... Imbaghad ovvjament ressaqt il-kaz ukoll quddiem il-Bord tad-Diretturi ...

Il-Bord tad-Diretturi kien gabel mieghi ...

II-guidelines mahruga mill-PBS fl-2012 bl-isem 'Guidelines on the Obligation
of Due Impartiality — News, Current Affairs Programmes, and
Programmes Dealing with Controversial Issues’® gew prezentati minn Joe
Sammut, Chairman prezenti tal-Bord Editorjali tal-PBS izda ma setax jikkonferma
ezattament meta hargu fI-2012. Madanakollu, il-minuta tal-Bord Editorjali tal-PBS
datata 5 ta’ Ottubru 2012 ma tirreferix specifikament ghal dawn il-guidelines u
tghid biss kif gej:

'The Chairman reported that following the announcement of Ms Claudette Pace
of her candidacy in the forthcoming general elections he had consulted with the
voting members on how to proceed. It was unanimously agreed that the Board
should recommend to the Board of Directors through the Chief Executive Officer
that Ms Pace should not be allowed to continue to present the program 'Sellili’ as
from 1st October. The Board agreed with the recommendation. "°

Joe Mizzi, li dak iz-zmien kien ic-Chairman tal-Bord tad-Diretturi, xehed li I-
elezzjoni thabbret lejn I-ahhar ta’ Dicembru u |-kampanja elettorali bdiet fil-bidu
ta’ Jannar wara |-vaganzi tal-Milied. Jghid li d-decizjoni tal-appellanti kienet
ibbazata fuq policy fis-sens li *nies Ii huma dikjarati kandidati ta’ partit politiku, hu
x’inhu, ma jithallewx jippreZzentaw programm’.*!

Jirrizulta li madanakollu, I-istess programm baga’ jkun imxandar fl-iskeda tas-sajf
sat-28 ta’ Settembru 2012 ghalkemm f'format aqsar ta’ saghtejn, liema
programmi kienu rekordjati minn gabel.

Joe Mizzi kkonferma ukoll li *ftit wara ... I-Awtorita tax-Xandir wagqghet il-backing
ghal dik il-policy ... Igifieri ma baqgghux joggezzjonaw i kandidati prospettivi
dikjarati jippreZzentaw programmi,”? Effettivament, skont email ta’ Dr Simon
Manicolo, '3 Segretarju tal-Bord ta’ I-Awtorita tax-Xandir:

-Awtorita tax-Xandir ma harget l-ebda direttiva b’ konnessjoni ma’ xandara Ii
Jkunu ser jikkontestaw [-elezzjoni generali li jmiss’

Fl-affidavit taghha |-appellata spjegat'* li hassitha offiza li s-semplici kandidatura
taghha kellha twassal sabiex tigi eskluza milli tipprezenta I-programm ‘Sellili’

8 Fol. 79 (skont I-impagnar jerga jibda minn fol. 44 wara fol. 233).
? Fol. 68 (skont I-impagnar jerda jibda minn fol. 44 wara fol. 233).

10 Fol, 38.

11 Fol. 228.
12 Fol. 231.

13 Fol. 50
14 Fol. 57

(skont I-impagnar jerda jibda minn fol. 44 wara fol. 233).
et seq.

ghaliex dan il-programm qgatt ma kellu kontenut politiku jew ta’ grajjiet kurrenti
izda kien immirat b’mod generiku lejn il-mara tad-dar. Tghid ukoll li fl-1 ta’
Ottubru 2012 fil-hin precedentement skedat ghall-programm ‘Sellili’ beda
jintwera programm iehor ipprezentat minn zewq prezentaturi ohra izda I-format
u s-sett kien l-istess li gie mfassal minn Cliché Media Entertainment Co Ltd u
DeeMedia.tv Ltd. Qalet ukoll li konsegwentement is-soéjeta Cliché Media
Entertainment Co Ltd, proprjeta taghha u ta’ zewgha " kwoti ugwali, tilfet I-uniku
mezz ta’ introjtu taghha matul dak il-perjodu liema fatt affetwa ukoll id-dhul
taghha u ta’ zewgha bejn Ottubru 2012 sa Gunju 2013. Iimentat ukoll li d-
decizjoni ttiehdet minghjar ma nghatat |-opportunita tiddefendi ruhha u bhala
xandara, irrekatilha dannu oltré dak finanzjariju.

L-appellanti principalment jibbazaw I|-appell taghhom fug zewg artikoli tal-ligi,
ossija I-artikolu 119 tal-Kostituzzjoni ta” Malta u |-proviso tal-artikolu 13 tal-Att
dwar ix-Xandir (Kap. 350 tal-Ligijiet ta’ Malta). Dawn jipprovdu kif gej:

Kostituzzjoni

'119.(1) Tkun funzjoni tal-Awtorita dwar ix-Xandir li tizgura illi safejn ikun
possibblj, fdawk is-servizzi ta’ xandir ta’ smigh u televizioni Ii jistghu jkunu
provduti fMalta, tigi mizmuma imparzjalita xierga dwar hwejjeg ta’
kontroversja politika jew industrjali jew [i jirriferixxu ghal policy
pubblika korrenti u illi /-facilitajiet u I-hin ta’ xandir huma mgassma b'mod
xieraq bejn persuni Ii jkunu ta’ partiti politici differenti,

(2) Il-funzjoni tal-Awtorita dwar ix-Xandir imsemmija fis-subartikolu (1) ta’

dan [l-artikolu tkun bla hsara ghal dawk il-funzjonijiet u dmirijiet I-ohra Ii jistghu
Jigu moghtija lilha bi ligili tkun dak iz-Zmien issehh fMalta.”

Att dwar ix-Xandir

'13.(1) Ikun id-dmir tal-Awtorita i twettaq il-funzjonijiet taghha taht dan I-Att
ghar-rigward tal-licenzjar tas-servizzi msemmija fl-artikolu 3(1) bil-mod I tgis
bhala li hu I-ahjar sabiex tassigura i tagsima wiesgha ta’ dawn is-servizzi tkun
disponibbli ma’ Malta kollha.

(2) Fdak Ii ghandu xjagsam mas-servizzi ta’ xandir ta’interess generali u
fejn I-Awtorita thalli programmi ta’ ahbarijiet u grajjiet kurrenti jigu mxandra minn
dawn is-servizzi, ikun id-dmir tal-Awtorita Ii tissodisfa litha nnifisha, kemm jista’
Jkun, Ii I-programmi imxandra minn kull servizz ta’ xandir ta’ interess generali jkun
konformi ma’ kollha jew xi whud mill-htigiet Ii gejjin kif I-FAwtorita tista’ timponi
fil-licenza tax-xandir, jigifieri —

(a) i ma jiddahhal xejn fil-programmi [i joffendi s-sentiment religjuz, gosti

tajbin jew id-decenza jew li xaktarx jinkoradgixxi jew ihajjar ghall-kriminalita
Jjew iwassal ghal dizordni jew ikun offensiv ghal sentimenti pubblici;

(b) Ii l-ahbarijiet kollha moghtija fil-programmi (fliema ghamla tkun) jigu
prezentati bl-eZattezza dovuta,;

(©) Ii jinghata hin bizzejjed lill-ahbarijiet u avvenimenti kurrenti u i I-ahbarijiet
kollha fil-programmi (fliema ghamia tkun) jigu preZentati bl-imparzjalita dovuta;

(d) li proporzjonijiet xierga ta’ materjal rekordjat u materjal iehor imdahhal
fil-programmi jkunu maghmulin bil-lingwa Maltija u jirriflettu I-identita kulturali
Maltija,

(e) li l-programmi mxandra, jkun fihom proporzjon sostanzjali ta’ materjal i
Jkun mahsub sew sabiex jappella ghall-interessi, gosti u preferenzi tal-
pubblikuin generali; u

() li tinzamm [-imparzjalita dovuta dwar hwejjeg ta’kontroversja politika jew
industrijali jew Ii ghandhom xjagsmu ma’ policy pubblika kurrenti:

IZzda, hlief fil-kaz ta’ servizzi pubblici tax-xandir, fl-applikazzjoni
tal-paragrafi (c) sa (f), I-Awtorita tista’ tikkonsidra [-produzzjoni
generali ta’ programmi provduti mid-detenturi ta’licenzja u kuntratturi
tax-xandir diversi, ilkoll flimkien bhala haga wahda:

I7zda wkoll [-Awtorita tista, meta taghti [-licenza ghal xandir lil stazzjon
kummercjalj, timponi xi wiehed mill-htigiet imsemmija fil-paragrafi (a) sa (f) fi-
imsemmija licenza ...”

Huwa minnu li I-Att dwar ix-xandir jaghmel distinzjoni bejn servizzi pubbli¢i tax-
xandir u dawk privati, fis-sens illi fl-applikazzjoni tal-paragrafi (¢) sa (f), I-Awtorita
tista’ tikkunsidra I-produzzjoni generali ta’ programmi provduti minn dawk tal-
ahhar ilkoll flimkien bhala haga wahda. Izda d-distinzjoni tieqaf hemm. Dan ma
jnagqgas xejn mill-interpretazzjoni tal-artikolu 119 tal-Kostituzzjoni moghtija fid-
decizjoni fl-ismijiet John Bundy u Clyde Puli vs Awtorita tax-Xandir deciza
mill-Qorti tal-Appell kolleggjali fil-31 ta’ Mejju 2002. F’ dik id-decizjoni ntqal:-

'13. Illi I-artikolu 119(1) tal-Kostituzzjoni ta’ Malta jitkellem b’'mod generiku dwar
it-tgassim b'mod xieraq ta’ facilitajiet u I-hin tax-Xandir bejn persuni li jkunu ta’
partiti politici differenti ...

... kemm fid-dicitura generika adoperata mill-Kostituzzjoni u aktar u aktar minn
dak i jiddisponi [-artikolu 15 tal-Att XII tal-1991 hemm tassew rabta u
konnessjoni logika bejn [-attivita’ tal-bniedem politiku kif fug imsemmi u /-
facilitajiet u I-hin Ii jigu allokati fdan ir-rigward. Fi kliem iehor, it-tqassim tal-
fakolitajiet u tal-hin tax-xandir m’ghandhomx jigi zgancjati minn dik il-
konnessjoni evidenti Ii tezisti fit-test tal-ligi ma’ I-attivita’ politika ta’
dik il-persuna. Kwindi jsegwi i persuna politika Ii incidentalment tkun tezercita
wkoll il-professjoni jew il-mestjer ta’ xandar fuq il-mezzi tax-xandir, b'dan il-fatt
wahdu biss u independentement minn xi involviment fmaterja ta’ politika et
coetera, ma jistax jitgies li tali ezercizzju ut sic ikun jista’jigi pprojbit mill-Awtorita’
billi jigi imwagqaf. Dan ifisser ukoll allura I, bil-maqlub ta’dak i ged jigi sottomess

mill-appellanti, is-semplici “exposure” ta’ kandidat politiku fil-vesti ta’ "disc
jockey”, jew ta’ kummentatur sportiv mhijiex bizzejjed biex wehidha twassal ghal
Xi nugqas ta’ imparzjalita’ jew zbilanc fit-tgassim tal-facilitajiet jew hin ta’ xandir
bejnu u bejn kandidati politici ohrajn II ma jezercitawx tali professjoni jew
mestjer. %>

16. Huwa car ghalhekk li I-kliem ‘/-facilitajiet u I-hin ta’ xandir huma mgassma b’'mod
xieraq bejn persuni i jkunu ta’ partiti politici differenti; uzat fl-artikolu 119 ma
jistax jigi nterpretat bil-mod li tippretendi l-appellanti. L-impjarzjalita i trid il-ligi
fil-facilitajiet u hin ta’ xandir bejn persuni ta’ partiti politi¢i differenti ghandha
tinzamm f'dak li huma hwejjeg ta’ kontroversja politika jew industrjali jew li
jirriferixxu ghal policy pubblika korrenti, ossija, xandir minn persuni ta’ partiti
politi¢i fil-vesti taghhom bhala politi¢i. Hin tax-xandir ta’ xandara bi
professjoni, li in¢identalment hija ukoll persuna politika, dwar hwejjeg ohra li ma
jagghux f'dawn il-parametri u li m‘ghandhom xejn x‘jagsmu ma’ kwistjonijiet
politi¢i jew il-pozizzjoni politika mhaddna minn dak ix-xandar partikolari mhumiex
komprizi fit-tgassim tal-facilitajiet u hin li ghalih jirreferi |-artikolu 119 tal-

Kostituzzjoni.

17. Fix-xhieda taghha I|-appellata spjegat li I-programm ‘Se/li/i’ kien programm
immirat lejn il-mara tad-dar li kient tipprezenta ukoll fl-istagun precedenti. Tichad
li l-imsemmi programm kien jitratta hwejjeg ta’ kontroversja politika jew
industrjali jew li jirriferu ghal policy pubblika korrenti. Fil-fatt, tghid li minn
Ottubru 2013, fil-hin allokat ghal programm ‘Se/li/i’ I-appellanti bdew ixandru
programm b’ kontenut simili ghalkemm b’ isem u prezentaturi differenti.

18. Effettivament, |-appellanti jammettu li d-decizjoni taghhom ma kinitx marbuta
mal-kontenut tal-programm innifsu u fl-ebda waqt ma allegaw li kellhom xi biza’
li l-appellata tuza l-istess programm biex tikkummenta b‘mod pubbliku fug
kwistjonijiet politici kif gieghed issa jigi inferit fir-rikors tal-appell. Mill-atti jirrizulta
car li d-decizjoni tal-appellanti kienet izda ibbazata unikament fugq il-
fatt li thabbret il-kandidatura tal-appellata Claudette Buttiegieg ghall-
elezzjoni generali li kien imiss. Inoltre, d-decizjoni kontestata ttiehdet fi
Zmien meta I-elezzjoni generali nnifisha kienet ghadha ma thabbritx u ghalhekk
langas kien zmien ta’ kampanja elettorali.

19. Minkejja li I-appellanti kienet konsapevoli li I-Awtorita tax-Xandir ma kinitx ged
toggezzjona li kandidati prospettivi dikjarati jipprezentaw programmi bhal dak in
kwistjoni, hekk kif jirrizulta mix-xhieda ta’ Joe Mizzi, I-appellanti zammu ferm il-
pozizzjoni taghhom. Jekk I-Awtorita tax-Xandir ma kinitx geghda toggezzjona li

15 Enfazi ta’ din il-Qorti.

12



20.

21.

22.

xandara fl-istess posizzjoni tal-appellata tkompli tidher fug programmi, il-gorti ma
tifhimx kif I-appellanti setghet tibga” zzomm mad-decizjoni li kienet hadet u
tippretendi li dak kien ragonevoli.

Is-sentenza tal-Qorti tal-Appell (Superjuri) fl-ismijiet Chairman - Public
Broadcasting Services Limited Et Noe Vs Awtorita' Tax-Xandir deciza fil-
15 ta’ Jannar 2003 li rreferiet ghaliha |-appellanti, ma tnagqgas xejn minn din |-
interpetazzjoni. Irrispettivament mill-policy li I-appellanti galet li kellha, jibga’ |-
fatt li bid-decizjoni |-appellata kienet im¢ahhda milli tezercita I-professjoni taghha
fuq l-istazzjoni nazzjonali minkejja li I-elezzjoni kienet ghadha lanqgas biss
thabbret.

Fit-trattazzjoni taghhom I-appellanti sollevaw ukoll il-punt li huma m’‘ghandhomx
relazzjoni guridika mal-appellata Claudette Buttigieg. Filwagt li m‘ghandux ikun
li fit-trattazzjoni jitgajjmu punti li m” hemmx referenza ghalihom fir-rikors tal-
appell, dan l-argument hu fieragh. Hu inkontestat li d-decizjoni tal-appellanti
kienet fil-konfront tal-appellata li kienet qeghda tipprezenta programm
fuq TVM.

Ghall-finijiet ta” kompletezza jinghad finalment li, abbazi tal-provi in atti, tirrizulta
infondata |-allegazzjoni avvanzata mill-appellati fis-sens li ‘saret diskriminazzjoni
netta bejn l-appellati u persuni ohra Ii dehru fug programmi tax-xandir pubbliku
minkejja illi kienu ddikjaraw il-kandidatura taghhom’hekk kif minnhom allegat fit-
twegiba ghar-rikors tal-appell tal-appellanti.

Ghal dawn il-motivi tichad I-appell bl-ispejjez kollha kontra I-appellanti.

Anthony Ellul.

